
SOALAN NO.: 36 

PEMBERITAHUAN PERTANYAAN DEWAN RAKYAT 

PERTANYAAN LISAN 

DARIPADA : DATO' OTHMAN BIN AZIZ [ JERLUN] 

TARIKH : 26 MEI 2016 

SO ALAN 

Dato' Othman bin Aziz [ Jerlun ] minta MENTERI PERUSAHAAN 

PERLADANGAN DAN KOMODITI menyatakan sejauh manakah dakwaan 

terhadap kemerosotan stok simpanan sawit yang dikatakan menurun 

sebanyak 15% sejak Februari 2016 dan apakah kesannya terhadap 

pasaran sawit pada ketika ini akibat ketidaktentuan cuaca lewat 

kebelakangan ini. 

JAWAPAN: 

Tuan Yang Di-Pertua, 

Untuk makluman Ahli Yang Berhormat, mengikut statistik bulanan yang 

diterbitkan oleh Lembaga Minyak Sawit Malaysia (MPOB), stok minyak 

sawit negara yang dicatatkan pada bulan Februari adalah sebanyak 2.17 

juta tan, penurunan sebanyak 0.14 juta tan atau 6.1 % berbanding 2.31 juta 

tan yang dicatatkan pada bulan 'Januari 2016. Stok minyak sawit pada 

bulan Mac 2016 turut mencatatkan penurunan sebanyak 0.28 juta tan atau 

12.9% kepada 1.89 juta tan berbanding 2.17 juta tan yang dicatatkan pada 

bulan Februari 2016. Trend penurunan stok minyak sawit juga dicatatkan 

pada bulan April 2016, dl mana ia telah menurun sebanyak 0.09 juta tan 

atau 4. 7o/o kepada 1.80 juta tan berbanding 1.89 juta tan yang dicatatkan 

pada bulan Mac 2016. 

Bagaimanapun, stok minyak sawit bulanan adalah ditentukan antara lain 

oleh pengeluaran, eksport dan import. Dalam kes pengeluaran, penurunan 

pengeluaran hasil buah sawit adalah disebabkan oleh ketidaktentuan 

cuaca pada masa kini yang memberi kesan kepada pembentukan mayang 

betina sawit. Pengeluaran Crude Palm Oil (CPO) bagi tempoh Februari 

hingga April 2016 mencatatkan penurunan sebanyak 0. 75 juta tan atau 

17.3% kepada 3.56 juta tan berbanding 4.31 juta tan bagi tempoh yang 

sama pada tahun 2015. 

Dalam masa yang sama, eksport minyak sawit bagi tempoh Februari 

hingga April 2016 telah mencatatkan pengukuhan kepada 3.59 juta tan, 

iaitu peningkatan sebanyak 245 ribu tan atau 7.3% berbanding 3.34 juta 

tan bagi tempoh yang sama pada tahun 2015. Bagaimanapun, import 

minyak sawit telah meningkat ke 184,000 tan bagi tempoh Februari hingga 

April 2016 berbanding 170,000 tan bagi tempoh yang sama pada tahun 

2015. 

Sekian, terima kasih. 

PEMBERITAHUAN PERTANYAAN DEWAN RAKYAT 

PERTANYAAN LISAN 

DARIPADA Y.B DR. MANSOR BIN ABO RAHMAN 

TARIKH 26.5.2016 

SO ALAN NO. 37 

Dr. Mansor bin Abd Rahman [ Sik ] minta MENTERI PENDIDIKAN TINGGI 
menyatakan apakah langkah-langkah Kementerian dalam meningkatkan penguasaan 
Bahasa lnggeris para Siswazah supaya mereka lebih berdaya saing untuk memasuki 
pasaran pekerjaan terutama siswazah Melayu. 

JAWAPAN 

Tuan Yang di-Pertua, 

Untuk makluman Ahli Yang Berhormat, langkah-langkah yang telah dan sedang 

dilaksanakan untuk meningkatkan penguasaan bahasa lnggeris dalam kalangan 

siswazah supaya lebih berdaya saing adalah: 

(a) Penetapan syarat baharu kemasukan dan bergraduat bagi program ljazah 

Sarjana Muda di Universiti Awam (UA) mengikut tahap Malaysian University 

English Test (MUET) berdasarkan bidang pengajian mulai Sesi Akademik 

2015/2016 tertakluk kepada Senat UA masing-masing; 

(b) Penawaran kursus-kursus kemahiran Bahasa lnggeris yang. sesuai bagi 

meningkatkan kemahiran pelajar dalam bahasa tersebut. Jumlah jam kredit 

serta jenis kursus yang ditawarkan kepada setiap pelajar adalah berdasarkan 

keputusan pelajar tersebut di dalam MUET yang diambil sebelum memasuki 

UA; 

(c) Menggalakkan penggunaan Bahasa lnggeris di dalam sesi tutorial, 

pembentangan kertas kerja serta pembentangan kertas projek tahun akhir dan 

lain-lain sesi pembelajaran tidak formal; 



(d) Menawarkan kursus-kursus elektif bahasa lnggeris sebagai kursus pilihan 

untuk pelajar. lni merupakan sebahagian daripada kursus-kursus pilihan di 

bawah kelompok U2 dalam Mata Pelajaran Umum (MPU); 

(e) Menggalakkan pelajar lemah untuk mengikuti kursus jangka pendek/klinik 

bahasa semasa cuti semester; dan 

(f) Menggalakkan aktiviti ko-kurikulum di dalam bahasa lnggeris seperti 

melaksanakan minggu/bulan bahasa lnggeris, English Language Camp serta 

beberapa program lain yang dilaksanakan oleh persatuan-persatuan pelajar 

dari masa ke semasa. 

Kementerian sedar bahawa penguasaan bahasa lnggeris yang baik merupakan 

antara faktor untuk memasuki pasaran tenaga profesional dan mahir sama ada di 

dalam negara atau di luar negara. Justeru, langkah yang diambil oleh Kementerian ini 

dijangka akan dapat meningkat dan memberi nilai tambah kepada siswazah untuk 

bersaing dan mampu memenuhi permintaan serta kehendak pasaran kerja di 

peringkat nasional atau antarabangsa. 


